
内容概要

　　《医学读书记》为清代医家尤怡研读医书和临证之余的心得笔记。
全书凡上、中、下三卷，续记一卷，共计86篇，每篇一论，篇幅无多，但论述精辟，末附静香楼医案
三十一条。
卷上论及《内经》理论和部分医籍校勘正误析疑；卷中是对仲景伤寒理论的发微探妙；卷下是对一些
医家的述评；续记为杂录，理、法、方、药，均有所涉及；附录的医案都比较简略，以分析病机见长
。

　　本书主要以病证名和方名为论题，侧重于经典与临床证治的结合，是继《金匮要略心典》之后，
尤氏的又一本吸英吐华之作，即启发后学，又精简实用，适合于广大中医工作者和爱好者参阅。

章节摘录

　　伤寒脉促，手足厥逆者，可灸之。
按《本论》云：脉阳盛则促，则手足厥逆。
而脉促者，非阳之虚，乃阳不通也；灸之，所以引阳外通。
若厥而脉微者，则必更以四逆温之。
　　病人手足厥冷，脉乍紧者，邪结在胸中。
胸中，阳也，阳实气于四肢。
邪结胸中，其阳不布，则手足无气而厥冷。
胸邪最高，高者因而越之，故日当吐之，宜瓜蒂散。
脉促者，阳结不通，故宜引其阳；脉紧者阳为邪遏，故须吐其邪。
二者皆与阳虚厥逆不同。
　　脉微而厥者，阳之虚也，宜四逆辈；脉细而厥者，血虚不营于四末也，宜酸甘辛药温之、润之、
行之，当归四逆是也。
厥热伤寒先厥者，寒邪乍中，阳气暴折也；后热者，阳气渐复，阴邪将却也。
五日厥，热亦五日者，阴胜阳复之常也。
厥深者，热亦深；厥微者，热亦微。
谓有胜则有复，胜之甚者，其复亦甚。
非以外厥之微甚，卜里热之浅深也。
　　伤寒前厥而后热者，其病多吉，阳复而阴剥也；前热而后厥者，其病多凶，阴进而阳退也。
　　厥四日，热反三日，即显阳微之机，不待复厥，至五日而知其病之进也；热四日，厥反三日，即
显阴负之兆，不待复热，至五日而知其病之必愈也。
　　太阴，有桂枝加大黄汤下之一症；少阴，有大承气急下三症；厥阴，有小承气下之一症。
夫邪入三阴，病已深矣，其幸而不死者，其邪仍从阳而出耳！
张季明所谓太阴脾经，温燥不行，亦当温利自阳明出，如桂枝加大黄是也；少阴肾经，虽用附子，复
使麻黄，厥阴肝经用桂枝，则知少阴亦自太阳出，厥阴亦自少阳出；及其太阳、少阳郁闭不行，则当
自阳明出。
故三阴皆有下症也。
　　风之为气，能动阳气而泄津液，所以发热、汗自出，与伤寒之发热、无汗不同。
此用桂枝外发邪气，即以芍药内安津液；炙甘草合桂枝之辛，足以攘外，合芍药之酸，足以安内；生
姜、大枣甘辛相合，亦助正气去邪之用。
盖以肌解而邪不去，故不用麻黄发表，而以桂枝助阳以为表；以其汗出而营自和，故不用石膏之清里
，而用芍药敛阴以为里。
此桂枝汤之所以大异于麻黄、大青龙也。
　　⋯⋯

